
Maliega ua Mālamalama Atoa 
Afio mai i le Work Healthy Australia. O matou galuega e faʻapitoa i le togafitia o manu‘a o 
aano vaivai e ala i le faaaogāina o auala eseese o togafitiga faasao ina ia ausia ai le 
taunu‘uga e sili ona lelei mo tagata gasegase taʻitoʻatasi. Matou te taumafai e aʻoaʻoina 
atu i tagata gasegase lamatiaga ma faamanuiaga e fesootaʻi ma togafitiga taʻitasi. 
Faamolemole faitau faamatalaga ta‘itasi, ma afai e te ioe e faaauau togafitiga, 
faamolemole tusi lou igoa ona saini lea ma tuu le aso i luga o le pepa fa’atumu. Afai e iai 
ni faamatalaga po o ni upu e te lē malamalama iai, faamolemole talanoa ma lau tautua 
a le Work Healthy Australia. 

Auala o togafitiga: TOGAFITIGA O AANO VAIVAI 

Lamatiaga: Tigā i le itutino na togafitia e oo atu i le lua o aso 

E ui lava e leʻi lipotia se manu‘a e mafua mai i le lolomi, fofo, po o le faagaioiga o aanō 
vaivai i tusitusiga faafomai, ae o faamaumauga faavae i aafiaga ua faaalia ai e iai nisi 
tagata gasegse (1 i le 100) na lipotia le tigā e oo atu i le lua o aso, ma e toʻatasi lea sa 
laititi se aafiaga i le ulu tiga. 

Auala o togafitiga: FAAGAIOIGA O SO’OGA MA LE TUASIVI 

Lamatiaga: Gau ponaivi, faaleagaina pe faateteleina o le disc, ma le faaleagaina o le 
alatoto vertebral 

Ua faaalia e faapea, o le faagaioiga o se metotia aogā e faateleina mai ia lautele le 
gaioiga o soʻoga ma faaitiitia ai le tigā mo se vaitaimi e oo atu i le 48 itula. Ua iai ni lipoti i 
tusitusiga faafomai e faatatau i le gau o ponaivi, peitaʻi o nei tulaga e matuā seāseā lava 
ona tutupu ae e masani ona mafua ona o tulaga faamaʻi o ponaivi. E lē taatele le 
faaleagaina, le fetaui po o le gau o le disc, ae e mafai ona mafua ai le tigā o neura e 
sosolo atu i lima po o vae. O le faaleagaina po o le manu‘a o le alatoto vertebral o se 
faafitauli e seāseā tupu pe a faatino le faagaioiga o le ua. Ua ripotia mai i suʻesuʻega o le 
lamatiaga o le aafia i nei ituaiga manu‘a e tusa ma le 1 i le 400,000 ma e ova atu ma le 1 i 
le 1,000,000 i taimi taʻitasi e faia ai le faagaioiga, peitaʻi, o le taunu‘uga sili ona matuiā e 
ono tulaʻi mai i nei ituaiga manu‘a o le tino pepe po o le maliu. Talu ai ona e sili atu le 
aoga nai lo lamatiaga e fesootaʻi ma le faagaioiga, e faaauau pea ona matou faia nei 
togafitiga. Peitaʻi, talu ai e mafai ona matuiā nisi o faafitauli e ono tulaʻi mai, matou te 
faia uma su’esuʻega mo le saogalemu ma le siakiina aʻo leʻi faia le faagaioiga, i soʻo se 
taimi e mafai ai, ina ia taumafai e aveese mai i latou e lē talafeagai mo lenei togafitiga. 

Auala o togafitiga: DRY NEEDLING (Acupuncture) ma WET NEEDLING (Tui Vai Masima – 
Saline Injections) 

Lamatiaga: Tigā i le taimi o togafitiga pe mulimuli ane totolia le itutino sa togafitia. 



O le dry needling o se togafitiga e faaaogā ai nila mata nini’i e tui i vaega faapitoa o le 
tino (itutino e oso ai le tiga) fesoasoani e faaitiitia ai le tigā ma faaleleia le fesuisuiaʻi ma 
le malosi o le tino. O faatosina o le eletise i le malosi maualalo (1 i le 500 Hz) e masani 
ona faaaogā e faateleina atili ai le aogā o lenei togafitiga. O le aoga o le acupuncture e 
aofia ai le faaitiitia o auga, siitia le malosi o le tino, ma faateleina le lagona lelei o le 
soifua manuia. O nila uma e faaaogā e le Work Healthy Australia e faa tasi le 
faaaogāina, ua faamamāina (sterilised), ma e faia i uʻamea ina ia mautinoa le pulea lelei 
o fa‘ama‘i pipisi. Leai, pe e itiiti le tiga e faalogoina pe a ulu atu nila i le tino.  O le lē saʻo 
o le tuuina o nila, minoi o le tagata gasegase, po o se faaletonu i le nila e mafai ona 
totolia ai le itutino.  Ua fesoʻotaʻi le faaaogāina o nila acupuncture i le vaega o le ivitūfata 
(thoracic spine) ma le tulaga o le pneumothorax (paʻu o le ‘ea i totonu o le pusa 
fatafata). O le wet needling e aofia ai le faaaogāina o tui vai masima (saline injections) e 
tui i lalo o le paʻu i nofoaga faapitoa ina ia togafitia ai le tigā ma aafia ai le fausaga o aano 
(tissue matrix). 

Auala o togafitiga: FAAMALOSITINO MO LE TOE FAALELEIA 

Lamatiaga: Fa‘ateleina pe leaga atili o auga 

O le faatonuina o faamalositino faapitoa mo le faamalosia ma le faaloaloaina o maso o 
se vaega tāua lea mo tagata faigaluega ua manunu’a e fuafua ai le toe foi i galuega. Ua 
faaalia e suʻesuʻega e fa’apea o le faia o gaioiga faamalositino e fesoasoani i le vave 
fa’afo’isia o le manuia ma taofia ai le faafitauli i le avea ma tulaga tumau. E laititi lava se 
lamatiaga e afaina matuia pe manu’a, ae na’o sina avanoa e faateteleina ai auga, ae afai 
e tupu lea mea, o le a suia lau fuafuaga o togafitiga. 

Ua ou faitauina ma ou malamalama i faamatalaga o loo i luga, e aofia ai lamatiaga 
e ono tulaʻi mai i auala eseese o togafitiga. Ou te ioe e talia lamatiaga ua faailoa 
mai ma ou te tuuina atu loʻu maliega tusitusia ina ia faaaogā e le tautua togafitiga 
talafeagai e pei ona fautuaina mai ia te aʻu e le tautua i le faagasologa o loʻu 
togafitiga i le Work Healthy Australia. 

Ua fesiligia aʻu pe iai ni aʻu fesili e faatatau i togafitiga ua fuafuaina, ma afai sa iai 
ni fesili, ua taliina na fesili e le tautua a le Work Healthy Australia. 

Ua ou maua se kopi o le Tulafono Faavae Tau Faalilolilo (Privacy Policy) a le Work 
Healthy Australia, ma ou te ioe i le faaaogaina ma le tausia o laʻu faamatalaga 
patino e le Work Healthy Australia e tusa ai ma lena Tulafono Faavae. E aofia ai 
auala e mafai ai e le Work Healthy Australia ona aoina ma faaaogā laʻu 



faamatalaga patino, faapea ma le faalauiloaina atu o laʻu faamatalaga patino i isi 
vaega lona tolu ua faamaotiina i totonu o lena Tulafono Faavae. 

Ona o le tiute tau tausiga (duty of care) o loo i ai i soʻo se kamupani e tusa ai ma loʻu 
soifua maloloina ma loʻu saogalemu, e ono manaʻomia ai le galulue faatasi a le tautua a 
le Work Healthy Australia ma tagata talafeagai i totonu o laʻu faalapotopotoga. O lea ou 
te tuuina atu ai lo‘u maliega ina ia mafai e la‘u tautua a le Work Healthy Australia ona 
talanoaina la‘u faamatalaga tau soifua maloloina talafeagai ma isi faamatalaga patino e 
faatatau i lo‘u tulaga faafomai po o lo‘u manu‘a, so‘o se tapula‘a i a‘u galuega, lo‘u 
tulaga faamoemoeina o le toe manuia (prognosis) ma togafitiga, ma so‘o se tasi o tagata 
nei o loo nafa ma lo‘u tausiga faafomai po o lo‘u saogalemu: isi foma‘i ma auaunaga 
faafomai, aufaigaluega o le OHS, aufaigaluega a le HR, Aufaigaluega o le Toe Faaleleia, 
faapea supavaisa ma pule i totonu o lenei faalapotopotoga. 


